
			SANO ERRADIKAL


		




		

		


		

			Bitartean ibillico dira becatutic becatura amilduaz;


			oraiñ pensamentu batean, gueroseago itz loyak gozotoro adi­tzean:


			oraiñ escuca, edo queñada batean, guero musu edo laztanetan: oraiñ ipui ciquiñac contatzen, guero dantzan, 

edo dantza ondoan alberdanian.

			ISA DIAZ

			Ordiziako Larraitzuri, adiskidetasun eder baten omenez:


						Behinola nik zure etxea okupatu nuen,


				harrezkero zuk nire bihotza.


		




		

			AITZINSOLASA


			Gozatzeko gonbita


			ijiji: Gauez sorginik ba ote zen jakiteko egiten zunan dei hau,sorginek eurek ere berdin erantzuten omen zitenan.


		




		

			ijijiii!


			Liburu hau hiretako dela


			goza dezanank


			ohean


			komunean


			edo baratzean


			horizontal


			trans-bertsal


			bertikal


			nahi dunank bezala


			baina goza ezank.


		




		

			SAGAR SAREAK


		




		

			Hitz on batek


			Urriak hamaika ditu.


			Udazkeneko lehen hotzikarak ekarri dizkit,


			eta hamaika ekarriko ditu.


			Fikziozkoak dirudite udazkeneko zeruek,


			irrealak elektrikoak eta txoratzen naute.


			Zuk galaxia ilunak aipatu dituzu eta nik ulertu


			garrantzi ilunak, eta pentsatu dut: ze poetikoa


			udazkeneko zeruek txoratuta naukatela, hain 


			dirudite fikziozkoak irrealak elektrikoak 


			garrantzi ilunekoak.


			Erroitz, ze hitz polita pentsatu dut gero.


			Iparraldeko hitza, amildegia du sinonimo 

